
Àfrica: cuestión de 
vida, cuestión debida

A realidade dos países africanos, as súas xentes, 
cultura e tradicións os teremos un pouquiño máis 
preto durante os vindeiros meses. Ao redor de 
trinta imaxes do continente viaxarán por varios 
centros educativos da provincia en forma de mostra 
fotográfica para dar a coñecer algúns dos retos 
africanos pendentes para acadar os Obxectivos de 
Desenvolvemento do Milenio (ODM). 

A exposición itinerante irá acompañada por unha 
mostra de artesanía e instrumentos de música 
que acercarán países como Nixeria, Zambia, 
Mozambique e Gana aos visitantes. Visitarán 
nos vindeiros meses o CPI Coba Torreña e o 
IES Primeiro de Marzo en Baiona así como os 
institutos de Tui e Tomiño. En Vigo, o colexio 
Mariano foi o primeiro que acolleu esta iniciativa, 
seguido da parroquia de Torneiros en A Relba e do 
vigués centro San José de Cluny, onde a mostra 
estivo ata o 1 de febreiro. Fotografías e artesanía 
utilízanse nos centros como ferramentas de 
concienciación e mobilización social e están 
acompañados por materiais didácticos cos que 
traballar para coñecer a realidade africana.

Ambas exposicións enmárcanse na campaña 
‘Cuestión de vida, cuestión debida’ desenvolta 
pola Rede de Entidades polo Desenvolvemento 
Solidario (Redes) que agrupa a máis de 50 ONGD 
ligadas a institucións relixiosas. Con actividades 
como esta, os organizadores buscan chamar 
a atención sobre o destino da Axuda Oficial ao 
Desenvolvemento española, avogando porque 
esta prevaleza na consecución de servizos sociais 
básicos como a educación, a saúde, así como o 
auga e saneamento no continente africano. 

“Con esta campaña esiximos que a AOD estea 
dirixida exclusivamente á erradicación da 
pobreza sen someterse a intereses económicos 
ou xeoestratéxicos ni ligados a intereses 
empresariais españois”, explicou o portavoz de 
Redes, Ramiro Viñuales, durante a presentación 
da campaña o pasado mes de novembro.

A campaña `Cuestión de vida, cuestión 
debida´ terá unha duración de tres anos e nela 
agruparanse diferentes accións e actividades 
para dar a coñecer a situación do continente 
africano en toda España. 

Centros educativos da provincia de 
Pontevedra únense á campaña polo 
desenvolvemento dos países africanos

A mostra de fotografía visitará diferentes centros educativos neste ano. Na imaxe, a exposición no Instituto Cova Terreña  de Baiona

